T
t"é;?'

et
¢

(el
¥

ey

iy

i

L oy -‘h.ﬂ.:;h‘i‘-l‘hr
A
o M



HIVZIJA HASANDEDIC

' SPOMENICI KULTURE
TURSKOG DOBA
U MOSTARU

T T g S T s PN I, SN G Sl [T T —— L —————— '

DRUGO DOPUNJENO IZDANJE

ISLAMSKI KULTURNI CENTAR MOSTAR
2005.

k4



UvoD

Mostar, privredno-ekonomski, kulturno-prosvjetni i u nekoliko
navrata i politicki centar i sjediste centralne upravne vlasti Hercegovine
za vrijeme turske vladavine, najveée je mjesto na pruzi i magistrali
Sarajevo - Ploce i vazna raskrsnica cesta koje se odavde granaju u
raznim pravcima. Smjesten je u mostarskoj kotlini, izmedu brda Huma
i podnozja Veleza, kuda protjece Neretva i rastavlja ga na dva dijela:
desnu i lijevu obalu. Izuzev Bjelusina i dijela Brankovca i Grada, cijeli
ostali dio starog Mostara smjesten je u ravnici uz obale Neretve i njene
desne pritoke Radobolje. Intenzivnije naseljavanje Mostara pocelo je
koncem 15. stoljeca, kada su Turci definitivno zauzeli Hercegovinu i
ovdje ucvrstili svoju vlast.

" Teritorij na kome je smjesten Mostar bio je nekad sastavni dio
Humske zemlje ili Huma, pokrajina koju veé pocetkom 10. stoljeca
nalazimo kao posebnu oblast pod vlas¢u domacih knezova.' Glavno
mijesto cijele ove oblasti bijase u to doba grad Blagaj, iznad izvora rijeke
Bune. Blagaj je igrao vaznu ulogu u 14.1 15. stoljecu i bio omiljeno stalno
mjesto vlasteoske porodice Hrani¢a-Kosaca. Od polovine 15 stoljeca
pokrajina Hum se naziva Hercegovinom. Sve do pada Hercegovine
u turske ruke Mostar je bio obicno hercegovacko seoce, Sto se moze
dokazati nepobitnim istorijskim argumentima. On je mladi od Bilece,
Blagaja, Gacka, Gabele, Konjica, Nevesinja i Pocitelja.”

Prvi temelji Mostaru udareni su uz lijevu obalu Neretve, i to
neposredno uz bivsi drveni most na lance. Ovdje je polovinom 15. stoljeca
postojalo malo naselje o kome prvi spomen nalazimo u jednom pismu
Dubrovéana od 3. aprila 1452. godine. U tom pismu se, izmedu ostalog,
navodi da se Vladislav Hercegovi¢ odmetnuo od svoga oca Hercega
Stjepana i zauzeo Blagaj i dvije kule na mostu Neretve (... et do castelli al
ponte de Neretua).” Prema misljenju istoricara, Mostar je dobio svoje ime
po “mostarima’” koji su polovinom 15. stoljeca bili stacionirani u kulama

! Viekoslav Klaji¢, Povijest Bosne, Zagreb, 1882., str, 23,
2 Dr. Vladimir Corovié, Mostar i njegova srpska pravoslavna opstina, Beograd, 1933., str. 5.

* Dr. K. Jiricek, Die Handelstrassen und Bergwerke von Serbien und Bosnien wihrend
des Mittelalters, Prag, 1879., str. 79.

oko mosta i cuvali ga od eventualnih napada. Mandic misli da je Mostar je ponosps
: dobio svoje ime po kulama uz most koje je narod zvao “mostare”." hercegovat
4 Kad su Turci zauzeli Mostar — ne zna se tacno. Blagaj je pao u Ried
X njihove ruke 1466. godine pa je i Mostar, vjerovatno, zauzet naredne dijela, dok
; ili, najkasnije, 1468. godine. Njega su zauzele cete bosanskog sandZak- prvim god

e e T T e i e

% bega Ise Ishakovica.’ potpume &
: Najstarije spominjanje Mostara pod njegovim danasanjim se nalaz: |
:,:: imenom datira iz 1469. godine.® U izvorima iz ove godine spominje se (Sinan-pa
;{ nahija Mostar, a nekad, po turskom, i Koprii hisar (“tvrdava na mostu”). P 'f’fﬂ‘ 1
Y Kako navodi Franjo Racki, Mostar se, sve do konca 15. stoljeca, zvao gdjes . i
R jos Most i Mostici.” mahala ks
.-:’ Godine 1474. sjedi u Mostaru subasa, a 1476. godine Mostar je _ Prw
G ve¢ sijelo vojvode.® Poslije 1506. a prije 1519. godine Mostar je postao na rjegee.
b samostalan kadiluk.® Od 1522. do 1530. godine Mostar je privremeno Sinasu
il bio sjediste Hercegovackog sandzaka.”’ Ovdje su za vrijeme turske 3"2’ ~
::':.' viadavine sjedili jos predstavnik Serifa (nekibul esraf), jenicarski serdar, S:nz'f:

serdar budimskog kola, trini nadzornik (muhtesib), bazdar, Seher- ' -

b
:::"' ¢ehaja, povjerenik za haraé, gradevinski nadzornik, dizdar i drugi.” sioliall
i Prije 1592. godine Mostar je postao sjediste muftije, od 1767. godine Cge
(3 e . : ; . . . koja je. =
:é je sjediste hercegovackog mitropolita, a od polovine proslog stoljeca o
o i katolitkog biskupa.” Od 1833. do 1866. godine Mostar je sjediste irmedu S
g Hercegovackog ajaleta, kojim je do 1851. godine upravijao Ali-pasa Ko}
" Rizvanbegovic.”* Od konca 1875. do februara 1877. godine Mostar ek
iy . e
v da ju je on
" 1 Hamdija Kresevljakovi¢, Esnafi i obrti u Bosni i Hercegovini, I, Mostar (1463-1878.), ¢ =1 ]
ne Zagreb, 1951, str. 61; 0. Dominik Mandi¢, Mostar u Hercegovini, njegov postanak i rag —_—
::: znacenje imena, Hrvatski kalendar, I11.,1968., Chicago, str. 103. godime, o9
> * Dr. Mihajlo Dini¢, Zemlje hercega Svetoga Save, Glas SKA, CLXXXII, Beograd, 1940., str. sve do ko
i 250., Evlija Celebi, Putopis (preveo Hazim Sabanovic), Sarajevo, 1967., biljeska 38. 3
\ ) P ! ks
¥ 6 Hazim Sabanovi¢, Bosanski pasaluk, Sarajevo, 1959,, str. 142. ie Mostas
i ? Franjo Racki, Obitelj Kaci¢ u povijestnim dokumentima, Zadar, 1885., 13-14, citirano Pl
i u Radu, 130, 27-28. formiraie
;:: 5 Dr. Ciro Truhelka, Tursko-slovjenski spomenici dubrovaéke arhive, Sarajevo, 1911., str. mahale S
ot 178. Cose Jakt
:'t ¢ H. Sabanovié, Bosanski pasaluk, str. 188. Rozname
¥ 19 Dr. Safvet-beg Basagi¢, Kratka uputa u proslost Bosne i Hercegovine, Sarajevo, 1901, Balina. B
str. 105.1 184, ; J'Miig
ania =

1 E. Celebi, Putopis, str. 463.

2 pr, V. Corovié, n.d., str. 35; Hivzija Hasandedié, Mostarske muftije, prilog kulturnoj
povijesti Mostara, Glasnik VIS-a, 9-10, Sarajevo, 1975., str. 432-451.

¥ H. Sabanovié, Bosanski pasaluk, str. 95. * Isto, stx

je ponovo sjediste Hercegovackog vilajeta koji je bio od jednog dijela
hercegovackog sandzaka."

Rijeke Neretva i Radobolja prirodno su podijelile Mostar na tri
dijela, dok se on od davnina dijeli na deset Cetvrti od kojih su neke u
prvim godinama formiranja Mostara predstavljale zasebne i od njega
potpuno odvojene teritorijalne jedinice. Od tih deset cetvrti Sest ih
se nalazi na lijevoj obali Neretve: Carina, Brankovac, Donja Carsija
(Sinan-pasina mahala), Grad, Bjelusine i Luka. Na desnoj obali su
Podhum, Zahum, Cernica i Ri¢ina. Najstarija od ovih cetvrti je Grad,
gdje su udareni prvi temelji Mostaru, a najmlada je Ricina ili Lakisina
mahala koja je nastala tek polovinom 17. stoljeca.

Prva mahala koja je nakon pada Mostara u turske ruke formirana
na njegovom podrucju je Sinan-pasina, a obuhvatala je prostor oke bivie
Sinan-pasine dZamije na Mejdanu (danas Trg 1. maja). Kao dokaz
ovoj tvrdnji sluzi nam, izmedu ostalog, i to sto se u turskim sluzbenim
dokumentima ova mahala naziva imenom “Atik” i “Eski” (Stara), a ovaj
se naziv svugdje davao samo najstarijim mahalama jednog mjesta.

Iz Cejvanove vakufname saznajemo da je vakif polovinom 16.
stoljea stanovao i svoje zaduzbine sagradio u Semsi-cehajinoj mahali,
koja je, zacijelo, bila druga mahala po starini u Mostaru. Ova je mahala
obuhvatala danasnju Veliku tepu, i to po prilici onaj dio sto se proteze
izmedu Suhodolinskog potoka i Kanber-agine mahale.

Ko je bio ovaj Semso ne zna se pouzdano. Po tome $to se ova
mahala polovinom 16. stoljeca zvala njegovim imenom da se utvrditi
da ju je on netim ukrasio, valjda nekim objektom kome se davno svaki
trag zameo. Sigurno je jedino da je poslije Cejvanove smrti, 1570.
godine, ova mahala prozvana njegovim imenom i taj je naziv zadrzala
sve do konca turske vladavine.

Iz najstarijeg sacuvanog sidzila mostarskog kadije saznajemo da
je Mostar 1631. godine bio podijelien na 24 mahale od kojih su se 22
formirale oko dZamija i po njihovim osnivacima dobile svoja imena. Te
mahale su: Tere hadZi Jahjatova, Memi-hodZina, Mehmed-éehajina,
Cose Jahja-hodzina, Fatime-kadune, Husein-hodZina, Ibrahim ef.
Roznamedzije, hadzi Mehmed-bega Karadoza, Sinan-pasina, hadZzi
Balina, Hafiz-hodzina, Cejvan-cehajina, Sevri hadzi Hasanova, Hadzi
Jahja Esfelova, Nezir-agina, Hadzi Memije Cernice, Ali-hodZina,
Dervis-pase Bajezidagica, HadZi Alije Lafe, i Baba Besirova. U ovom

" Isto, str. 98.

www.BosnaHistorija.com

sidZilu se, kao posebne mahale, spominju jo$ Ilici i Zahum.” Veéina
ovih mahala je nastala u drugoj polovini 16. stoljeca.

Na podrucju Mostara su se u toku 17. stoljeca formirale jos i ove
mahale: Kotlina, oko mesdzida Huseina Kotle na Luci, had%i Velijina,
oko hadzi Velijina mesdzida u Brankovcu, Ziraina, oko Zirai Ahmed-
agina mesdzida na Ogradi i LakiSina, oko had#i Ahmed-age Lakisica
dZamije u Ricini. Nekad se kao posebne mahale spominju jos: Taphana,
koja se formirala oko taphane i Tabacice damije, Kujundziluk carsija i
Carska carsija (Suki sultani) na Velikoj tepi.

U Carskoj carsiji bio je za vrijeme turske uprave glavni i centralni
trg na kome su se svijetu Citale i saopstavale sve naredbe koje su dolazile
od centralne viade u Istambulu (fermani). Ovdje su se, preko telala,
vrsile sve licitacije i prodavala sva pokretna i nepokretna imovina,
pozivali ratnici pod bajrak i drugo. U ovoj éarsiji se o drzavnim i
vjerskim praznicima svijet skupljao i veselje (Senluk) provodio, a uz to
su priredivana razna sportska natjecanja u bacanju kamena s ramena,
skoku udalj, hrvanju itd,

Kao posebne mahale spominju se jos i Semovac, nazvan po
porodici Semo koja je ranije ovdje stanovala i izumrla u proslom
stoljecu; Alidzan mahala u Prijeckoj carsiji i Panjevina u Zahumu koja
Je svoje ime dobila po Panji bajraktaru. On je, po predanju, Zivio u
17. stoljecu i cuvao je jednu kulu u Zahumu. Danasnja ulica Osmana
Dikica u Brankovcu zvala se za vrijeme turske uprave Pasinovina, a taj
naziv je kako predanje kaze dobila po nekom Hasan-pasi. ¥

Pored spomenutih mahala, u Mostaru se od pocetka 18. stoljeca
spominju i Cetiri “bucuk mahale”, $to znaéi “pola mahale”. Ove “bucuk
mahale” bile su uski sokaci koji su od glavne ulice vodili prema Neretvi
i imali kuce samo s jedne strane, a sa druge su se nalazile basce ili
haremi. Jedna ovakva mahala nalazila se s juzne strane Jahja Esfelovog
mesdZida (sada se zove Buljkina ulica), i jedna na Luci izmedu Had?i¢a
i Tenzina sokaka.'®

Mostarske ulice su u 1867. godini dobile nove nazive po nekim
istaknutim licnostima (Sokak bimbase Ahmeda Puzica), ili porodicama

** Sidzil mostarskog kadije broj 1, u Orijentalnom insitutu u Sarajevu. [Orijentalni institut
Jje u ratu 1992. godine potpuno izgorio]

**Ove “bucuk mahale” spominju se u sidzilu mostarskog kadije iz 1840. godine, kod
registracije viencanja. Vidi sidZl broj 3, list 84a, original u Orijentalnom instititutu a
fotokopija u Arhivu Hercegovine. Rahmetli Hasan Nametak mi je pritao da su u Mostaru
postojale ¢etiri “bucuk mahale”.

koje su u njima stanovale (Alajbegovica sokak, Cirica sokak itd.). Tada
su i kuée prvi put numerisane i dobile svoje brojeve. U isto vrijeme

i ove izvrien je u Mostaru i drugim vecim mjestima popis cjelokupne imovine

gina, (‘emlaéa”).”

predd- *

ksica

hana, Vaznih i zanimljivih podataka o Mostaru i drugim znatnijim

Sy mijestima Hercegovine nalazimo u Popisnom defteru (Tapu tahrir defter)
iz 1477. godine. Iz tog deftera saznajemo da je Mostar 1477. godine

pralni imao 19 kuéa (porodica) i jednog neoZenjenog Zitelja."® Sve kuce su se

wizile nalazile na lijevoj strani Neretve, dok je, izgleda, cijela desna strana bila

£dnd, nenaseljena. Posebno se spominje Zahum kao “mezra” Mostara.

ina, Iz istog izvora saznajemo da je prihod Mostara od feudalne

i rente iznosio 1477. godine 7.910 akci. Mostar je te godine bio, po broju

pz o stanovnika i veli¢ini prihoda, na petom mjestu u Hercegovackom

e, sand#aku. Iz strukture prihoda vidi se da je Mostar tada imao dosta
stoke.i vinograda (250 dunuma), dok mu je prihod od Zita i drugih

e po poljoprivrednih artikala neznatan.

psiom Znacajnost navedenih podataka je poglavito u tome $to nam oni

s koja pruzaju demografsku i ekonomsku sliku Mostara u prvim godinama

Vio u njegovog razvitka, tj. kad je on bio obitno seoce. Mostar je ve¢ tada

mana imao svoj trg (mejdan) i bio, bar za uze podrudje, vazan trgovacki

& taj centar, Cemu je najvise doprinio njegov povoljan geografski smjestaj.

plieca "

acuk

pretyi

O teritorijalnom razvitku Mostara u 15 stoljecu ne nalazimo
o u pristupatnim izvorima vise nikakva spomena. Osim naprijed
g spomenute dZamije, vierovatno hamama uz nju, trga, drvenog mosta

na lance preko Neretve i dviju kula uza nj, ne zna se da je u ovom
ki periodu sagraden ijedan drugi objekat javnog znacaja na podrucju
I . . v ' .
i grada. Prvih dana turske uprave Mostar je sluzio kao baza za osvajanje
- neosvojenih dijelova Hercegovine, pa je tada ovdje, sigurno, sagradeno
i nekoliko vojnih objekata.
stitut
7 Uspomene Riste Ivani§evi¢a Mostarca, Bratstvo XXVIII, 43. knjiga Drustva Sv. Save,
e kod Beograd 1933., str. 11; Hamdija KreSevljakovic, Dzevdet-padina pisma o Bosni iz 1864.
e 2 godine, Novi Behar, V, Sarajevo, 1932, str. 268.
i ¥ Nedim Filipovi¢, Pogled na osmanski feudalizam (sa narolitim osvrtom na agrarne
< odnose), Godisnjak Istorijskog drustva Bosne i Hercegovine, IV, Sarajevo, 1952, str. 135.

HIVZIJA HASANDEDIC

Svoje zlatno doba Mostar je doZivio i znatno se teritorijalno
prosirio u 16. stoljecu, kada su u njemu Zivjeli i djelovali najveci
vakifi: Mehmed-beg Karadoz, Cejvan-Cehaja, Nesuh-aga Vucjakovic,
Dervis-pasa Bajezidagi¢ i drugi. U ovom stoljecu podignute su u
Mostaru najmonumentalnije gradevine: Cejvan-cahajina dzamija
1551, Karadoz-begova dzamija 1557, Nesuh-age Vucjakovica dzamija
prije 1564, Stari most 1566, i Dervis-pasina dZamija 1592. godine.
Spomenuta Cetvorica izgradili su ovdje, pored sakralnih i raznih
profanih spomenika, jos i preko 150 objekata koji su sluZili u privredne
svrhe. Od ovog vremena Mostar je postao privredni i kulturni centar
Hercegovine i to obiljeZje je zadrZao do dana danasnjeg.

Izgradivanje Mostara nastavijeno je i u 17. stoljecu, kada je ovdje
podignuto vise od 50 raznih sakralnih i profanih objekata. U ovom
periodu Mostar se razvio u pravi Seher nadmasivsi velicinom i brojem
stanovnika sva ostala mjesta Hercegovine. S ovim stoljeem zavrseno
je, uglavnom, teritorijalno Sirenje Mostara i sve do austrougarske
okupacije 1878. godine nije formirana nijedna nova mahala.

Za privredno uzdizanje Mostara u doba turske viadavine velika
zasluga pripada pojedinim vakifima kojih je grad Mostar dao lijep broj
i koji su ovdje podigli spomenike trajne vrijednosti. Ti spomenici, ni
malobrojni ni beznacajni, sve do 1878. godine davali su gradu izgled
Cisto orijentalnog mjesta. Pored relativno dosta velikog broja vakifa,
Mostar je dao cijeli niz ljudi koji su za vrijeme turske viadavine
zauzimali visoke poloZaje u drzavnoj administraciji ili su slovili kao
uceni ljudi svoga vremena.

Mostar je imao u svojoj proslosti i crnih dana. U Cetiri navrata
ga je morila kuga, i to: 1507., 1689., 1731. i 1813-1818. godine, o
cemu se sacuvala uspomena i u narodnoj pjesmi.” Teske i tragicne
posljedice ostavile su u gradu poplave koje su ga zadesile 1713., 1791. i
1780. godine. PoZari su, takoder, harali gradom i prouzrocili nestanak
mnogih spomenika koji su ga ukrasavali”* Za vrijeme Kandijskog rata i
kasnije, Mlecani su u Cetiri navrata prodirali do Mostara: 1652., 1693.,
1694. i posljednji put 1717, godine. Njihove Cete su palile grad i bile mu
stanovnike, ali nikad nisu uspjele preéi preko Starog mosta na lijevu
obalu Neretve i zauzeti centar grada.”’

9 H, Kresevljakovi¢, Mostar, str. 74; Dr. V. Corovi¢, Iz dnevnika Prokopija Cokorila,
Glasnik Zemaljskog muzeja, Sarajevo, 1913., str. 207.

 Hivzija Hasandedi¢, Nekoliko zapisa iz orijentalnih rukopisa Arhiva Hercegovine,
Prilozi za orijentalnu filologiju (POF), sv. XVI-XVII, Sarajevo, 1970., str. 117-124.

 Hamdija Kresevljakovi¢, Stari hercegovacki gradovi, Nase Starine, sv. 11, Sarajevo, 1954.,

Najteze i najburnije dane svoje istorije Mostar je prozivio u prvoj
deceniji 19. stoljeca i neposredno uoti austrougarske okupacije 1878.
godine. Uvremenu od 1802. do 1814. godine u Mostaru su seza previast
borila dvojica ajana: mostarski muteselim Alija Dadic i blagajski prvak
Alija Voljevica. Kad su neredi dosegli vrhunac i doveli do potpunog
bezvlaiéa, bosanski valija je protiv Mostara poslao kazneni korpus od
30.000 vojnika. Ova je vojska usla u Mostar 1. aprila 1814. godine,
pohvatala i pobila skoro sve muske glave porodice Dadiéa, porusila
im kude i konfiskovala cjelokupnu imovinu. Prijeki sud je tada ovdje
osudio na smrt i pogubio 39 uglednih Mostaraca: 17 pravoslavnih, 13
muslimana i 9 katolika.*

Tri dana prije austrougarske okupacije, 1878. godine, ovdje
je viadalo potpuno bezvlasce. Kad vode otpora nisu nikako uspjele
nagovoriti muftiju Karabega da izda fetvu (pravnu deciziju) za borbu
protiv Austrije, oni su onda nahuskali mase koje su 2. augusta 1878.
godine izvrsile strasan pokolj u Konaku na Suhodolini, i tom su prilikom
poginuli muftija Karabeg, kajmekam Murat, kadija, mutesarif i zet mu.

Austrougarske trupe koje su brojile 30.000 vojnika usle su u Mostar
pod komandom feldmarsala Jovanovica u ponedieljak 5. augusta 1878.
godine oko 18 sati. Grad je zauzet bez borbi i bez kapi prolivene krvi.
Tada je prestala trodnevna strahovlada i Mostar je, nakon 410 godina
turske okupacije potpao pod Austro-Ugarsku.”

*

O Mostaru i njegovim kulturnim spomenicima pisano je kod nas
po raznim listovima i edicijama. O njemu je napisano i pet posebnih
radnji, i to tri na nasem i dvije na njemackom jeziku.” Putopisci Evlija
Celebija i Francuz Pole (Paullet) dali su u svojim putopisima opise

str. 10; Dr. Gligor Stanojevi¢, Dalmacija u doba Morejskog rata 1684-1699. godine,
Beograd, 1962., str. 124.
2 Dr. V. Corovié, Mostar, str. 34; Muhamed HadZijahi¢, Die Kampfe der Ajane in Mostar
bis cum Jahre 1833., Stdost-Forschungen, Band XXVIII, Miinchen, 1969, str. 123-182.
' Hivzija Hasandedi¢, Mustafa-Sidki ef. Karabeg, mostarski muftija od 1857. do 1878.
godine i okupacija Mostara, Sarajevo, 1944., str. 29.
»* O Mostaru su do danas napisani i stampani slijedeci radovi: Karl Peez, Mostar und sein
Kulturkreis, Leipcig, 1891.; Luka Grdi¢ Bjelokosi¢, Mostar nekad i sad, Beograd, 1901,
Robert Mihel, Mostar, Prag 1909. Posebne radnje o Mostaru napisali su jo§ V. Corovi¢ i
H. Kresevljakovi¢ koje smo spomenuli u biljeSkama 2.i 4.

zanimljivu gradu za proucavanje njegove proslosti.

U narednim recima govoritemo o spomenicima koji su za
vrijeme turske viadavine podignutina podruéju grada. I pored najbolje
zelje, nije bilo moguce obuhvatiti ih sve jer su mnogi od njih davno

2 HIVI]A HASANDEDIC

Al

; .

; Mostara i njegovih privrednih prilika u 17. stoljecu. Nekoliko sacuvanih ' :
{ vakufnama i sidzila mostarskih kadija pruzaju, takoder, dragocjenu i ~
:

e e e T T e

N u A
T

i:_: nestali sa lica zemljina i pali u zaborav, a da se, prethodno, o njima E
i nije sacuvao spomen ni u kakvim dokumentima. Ovo posebno vrijedi :
s za stambene i privredne zgrade, koje su bile najbrojnije, a i za sve ostale Jevrg
7 vrste spomenika. ZP';D"
» U ovom radu izloZen je niz istorijskih podataka o spomenicima \h:

Mostara i dat njihov kratak opis, premda oni zasluzuju da budu

.: i s arhitektonske strane podrobno obradeni. Ovdje su opisani ne d“""
. samo arhitektonski spomenici nego sve sto ima karakter spomenika 1pos
5 u najsirem smislu ove rijeci. Pored sakralnih i raznih profanih
% spomenika, nabrojane su, i s historijske strane obradene, sve vrste
i institucija i privrednih radionica koje su, skoro sve, radile u za njih
;i:_ narotito gradenim objektima, zatim stambene zgrade, vodoopsrkbni
i objekti, niSani, razni lokaliteti koji imaju historijski znacaj, pisani
;:f, spomenici i drugo. Ovo je uc’inje.no zbog toga da bi se Sto potpunije odm
s registrirao cjelokupan spomenicki fond Mostara nastao u doba turske dian
5 viadavine i ukazalo na njegov znacaj i potrebu $to bolje i uspjesnije ili ve
;;f zastite. Na kraju je, kao dodatak, donesen spisak mostarskih porodica
" &iji su clanovi bili glavni tvorci svega Sto je za vrijeme turske viadavine 1664
» nastalo na podruéju grada i imalo neku funkcionalnu namjenu. (mib
45 Ovaj pokusaj obrade spomenika i ustanova u Mostaru iz vremena Had
B turske viadavine je sinteza niza radova iz ove oblasti koje smo objavili, =l
':*'- i koji Ce kasnije, kada budu opisivani pojedini spomenici i ustanove, -
t biti navedeni u biljeskama podno teksta u knjizi. U radu je doneseno kol
;E; vise fotografija raznih spomenika, Sto e paZljivom ¢itaocu pomocida 72§
0 uoti neke karakteristike i specificnosti njihove arhitekture. Na kraju se il
) zahvaljujem drugovima arh. Aliji Bejticu, Hasanu Grabéanoviéu i arh. B
o Husrefu RedZicu, koji su strucno ocijenili rad i pri konaénoj redakciji : L
:':3 teksta pomogli svojim savjetima. oi::l
¥

I

Na podrudju Mostara i njegove blize okoline Zivjeli su u doba
turske vladavine pripadnici &etiriju konfesija, od kojih su svi, osim
Jevreja, imali svoje bogomolje. Katolici, muslimani i pravoslavni
spominju se ovdje od prvih dana turske uprave, dok se za Jevreje zna
da su se u Mostaru nastanili tek u 19. stolje¢u.”” Do 1878. godine u
Mostaru je sagradeno, $to se pouzdano zna, 37 dzamija, tri tekije,
dvije pravoslavne i jedna katolitka crkva o kojima éemo ovdje ukratko

i posebno govoriti.

A. DZAMIJE

Kad su Turci u drugoj polovini 15. stoljeca zauzeli nase zemlje,
odmah su ovdje poceli podizatirazne spomenike, medu njima najprije
dzamije. Dzamije su podizane na mjestima gdje je postojalo naselje
ili vojni logor; kraj oko dzamije nazivan je po njihovim osnivacima.

Putopisac Evlija Celebija, koji je proputovao kroz Mostar
1664. godine, navodi da u Mostaru ima 45 muslimanskih bogomolja
(mihrab).® U vrijeme njegovog prolaska ovdje nisu postojale dzamije
Hadzi Ibrahima Cevre i Ali-pase Rizvanbegovi¢a, pa bi Mostar,
ukoliko su taéni Celebijini navodi, imao svega 47 dzamija. Moguce ih
je ubicirati samo 37,1 to racunajuéi onu u Ili¢ima na Babunu i Musalu
koja je vise godina sluZila kao mijesto za zajednicko obavljanje molitve.

7.a ostalih deset dzamija, koje sumarno navodi Evlija Celebija, ne
moie se nikako utvrditi gdje su bile i da li su uopée postojale. On
u ovaj broj, kako i sam kaze, ubraja i prostorije s mihrabom koje
su se nalazile u nekim tekijama i hanovima a sluzile su za skupno

obavljanje molitava.

» H. Kredevljakovi¢, Mostar, str. 72.
1 B, Celebi, Putopis, str. 464.

HIVZI|A HASANDEDIC

Od navedenih 37 dzamija 24 su se nalazile na lijevoj obali
Neretve, i to: 16 s munarama, 4 s munaricama, 3 bez munara i Musala,

a 13 na desnoj obali: 9 s munarama i 4 bez njih.

Osnivati mostarskih dzamija poti¢u iz svih klasa ondasnjeg
drustva, potev od sitnih zanatlija i trgovaca do visokih drzavnih
funkcionera. Ovdje treba posebno istaknuti da su u Mostaru ostavili
svoje zaduzbine i Yestorica ljudi koji su spadali u krug onda$nje
inteligencije (ulema), u cemu Mostar prednjaci pred ostalim mjestima
Bosne i Hercegovine, Medu osnivacima mostarskih dzamija nalazimo
i jednu Zenu.

Sve mostarske dzamije gradene su od kamena, i to pretezno
od miljevine zvane tenelija, koja je veoma podesna za izradu i
ornamentisanje. Tri su pod kupolama i predstavljaju lijepa djela
arhitekture turskog perioda, dok su ostale pokrivene Zetverostresnim
krovom pod plocom. '

Da bi se obezbijedila sredstva za izdrzavanje svojih zaduzbina,
svi su mostarski vakifi uvakufili pokretna i nepokretna imanja i novac,
ito cemo kasnije, kada budemo govorili o pojedinim spomenicima,

U godinama poslije austrougarske okupacije 1878.
godine, prihodi od vakufa u Mostaru iznosili su godisnje preko
19.000 forinti, $to ni izdaleka nije slika pravog stanja bogatstva
mostarskih vakufa.”” Godine 1931. cjelokupna vakufska imovina u
Mostaru procijenjena je na 3.676.000 dinara. Te goding su mostarski
vakufi, prema podacima iz gruntovnice, imali u svome posjedu 318
sakralnih, profanih i koristonosnih (kuce, ducani, magaze, mlinice,
stupe i haremi) objekata koji su zapremali povrsint od preko 66
hektara.”

Ovdje treba istaknuti da suu periodu od 1878. godine do danas
svi ovi spomenici, osim dvadesetak njih, uzurpirani, eksproprisani ili

nacionalizovani.
[Redakcijski dodatak: (Danas (2005.¢.) u Mostaru postoji sedamnaest
dzamija. Pod tim se podrazumijeva brojcano stanje od Sjevernog do

Juznog logora i do vrela Radobolje.)]

iscrpno iznijeti.

77 K. Peez, Mostar, str. 75.
% Arhiva Vakufskog povjerenstva u Mostaru (AVPM), akt broj 203/1933., u Arhivu

Hercegovine.

. HADZI MEHMED-BEGA KARADOZA DZAMIJA

Ovo je najmonumentalnija dzamija u Mostaru i cijeloj
Hercegovini. Nalazi se na uglu istoimene i Brace Fejica ulice. Pod
kupolom je i ima visoku i elegantnu kamenu munaru sa stalaktitnim
dekorom ispod Serefe. Iz natpisa koji je veoma dekorativno izraden
i uklesan u plo¢u iznad ulaznih vrata, saznajemo da je ovu dZzamiju
sagradio Mehmed, sin Ebu Seadetov 965. po Hidzri (1557/58.).”

Sagradili su je dubrovacki majstori, dijelom od materijala koji
je Karadoz-begu slala dubrovacka vlada.*

Na ovom objektu nisu nikad vriene veée adaptacije i opravke.
7na se samo da je koncem devetnaestog stolje¢a prezidana njena
munara od 57-og basamaka i po potrebi je mijenjano olovo na njenim
kupolama.** Godine 1909. d7amija je iznutra prebojena i tada su prvi

put prebojene njene prvobitne dekoracije i levhe.

Osnivaé ove dzamije rodom je iz Potoka u Bijelom polju, 12
km sjeverno od Mostara.’2 U Mostaru je poznat po imenom Karadoz,
a taj nadimak je, kako kazuje predaja, dobio zbog svoje naocitosti
(karadoz = crnook). Iz njegove vakufname saznajemo da je imao
tri sina: Muhameda, Jusufa i Sulejmana, 2 iz natpisa na dzamiji
razumije se da je bio brat nekog vezira. On je zaista bio brat velikog
vezira Rustema i hercegovackog namjesnika Sinana Koji je upravljao
Hercegovinom od augusta 1547. do juna 1549. godine.” Karadoz-

beg je umro u Mostaru oko 1564. godine, gdje je, sigurnoi sahranjen
u haremu kraj svoje dZzamije.”
Po odredbi vakifa dzamija je u pocetku imala slijedece
sluzbenike:

_ jmama i hatiba (jedno lice), sa 21 dirhemom plate dnevno;
- prvog mujezina, sa 8 dirhema plate dnevno;

. Celebi je donio djelimican prijepis natpisa iznad vrata ove diamije, Putopis, str. 464.

 Toma Popovié, Turska i Dubrovnik u XVI veku, Beograd, 1973., str. 218.

31 AVPM, akt broj 277/1903.1 298/1903.

¥ Hazim Sabanovi¢, Teritorijalno Sirenje i gradevni razvoj Sarajeva u XVT stoljeéu,
Radovi, Nauéno drustvo BiH, knjiga XXVI/9, Sarajevo, 1965., str. 33.

# Toma Popovi, Spisak hercegovackih namesnika u XVI veku, POE XVI-XVII, Sarajevo,
1970., str. 96.

% Isti, Turska i Dubrovaik, str. 218.

www.BosnaHistorija.com

SAKRALNI SPOMENICI

- drugog mujezina sa 7 dithema plate dnevno; i

- kajima, sa 5 dirhema plate dnevno.”

Osim ove dZamije, on je jo§ sagradio mesdzid u Potocima,
tri mekteba: u Mostaru, Konjicu i Potocima, medresu, imaret i
musafithanu u Mostaru te, etiri mosta: u Konjicu, na Buni i dva na
Listici, i po jedan han u Mostaru, Konjicu, Ci¢evu i Potocima.* Iz
sredstava ovog vakufa sagraden je kasnije i jedan hamam u Blagaju.

Za izdrzavanje navedenih ustanova uvakufio je 42 trgovacka
duc¢ana u mostarskoj ¢arsiji, 16 taphana blizu imareta u kojima posluju
kozari (tabaci), $est mlinica i dvije stupe za valjanje sukna u selu
Knespolje u nahiji Blato, osam mlinica i dvije stupe na izvoru Bune,
nesto zemlje u Mostaru i Kne$polju i 300.000 osmanlijskih dirhema
u gotovom. Godine 1889., ovaj vakuf je imao u svome posjedu 27
duéana, 10 magaza, jednu pekaru i pet harema.””

Merjema, ké¢i Mustafina, iz Karadoz-begove mahale, uvakufila
je 1650. godine 47.300 akdi i odredila da, kad izumru njeni potomci,
imam i mujezin Karadoz-begove dzamije dijele po pola kamatu od
navedene sume i da joj u¢e Fatihu za dusu.”

" Dzamija sluZi svojoj namjeni i registrirana je kao spomenik
kulture. [DZamija je u ratu 1992-95. godine djelimicno stradala, ali je
1996. i 2004. godine popravljenal

2. KOSKI MEHMED-PASINA DZAMIJA

U najstarijem dijelu Mostara, oko 150 metara sjeverno od
Starog mosta, nalazi se veleljepna i masivna Koski Mehmed-pasina
dZamija. Sagradena je nad samim hridinama Neretve, a munara joj je
jedva pet metara udaljena od lijevog ruba. Presvodena je kupolom i
ima tlocrtno rjeSenje i konstrukeiju kao i Karadoz-begova. Jedino joj
je munara nesto kraca i nema stalaktitnog dekora ispod Serefe.

* Karadoz-begova vakufnama je napisana u prvoj dekadi ramazana 977. (7-16 februara
1570.) godine. Original se nalazi u Gazi Husrev-begovoj biblioteci.

% Alija Nametak, Karadoz-beg i njegovo doba, “Novi Behar”, VII, Sarajevo, 1933., str.
36-41.

¥ Proracuni vakufa u Bosni i Hercegovini za 1889. godinu, Sarajevo, 1899., str. 289. Podatke
iz ovog izvora ¢emo kasnije vise puta koristiti ali ga neCemo u biljeskama navoditi.

* Orijentalna zbirka Jugoslovenske akademije znanosti i umjetnosti u Zagrebu (JAZU),
rukopis br. 98. list 741 75.

www.BosnaHistorija.com

Iz natpisa vi$e ulaznih vrata saznajemo da je ovu dZamiju
sagradio Mehmed Koskija, sin Mustafin 1027. po HidZri, (1618/19.)
godine.” On je bio roznamedzZija velikog vezira Lala Mehmeda
Sokolovica (1604-1606.) i 1605. godine postao je timar-defterdar.
Umro je 1611. godine pa je izgradnju njegove dzZamije dovrsio brat
mu Mahmud.* Iz vakufname saznajemo da je imao braéu Mahmuda
i Ahmeda, koji su u svoje doba slovili kao uéeni ljudi.*

Iz vakufname saznajemo da je ova dZamija imala u pocetku
slijedece sluzbenike:

- hatiba, sa 5 ak¢i plate dnevno;

- imama, sa 7 ak¢i plate dnevno;

- prvog mujezina, sa 5 ak¢i plate dnevno;

~ - drugog mujezina sa 5 ak¢i plate dnevno;
- salahana, sa 1 akéom plate dnevno; i
. - muarifa, sa 1 ak¢om plate dnevno.

Mehmed Koskija je spram svoje dzamije podigao i medresu.
Za izdrzavanje ovih zaduzbina uvakufio je velika nepokretna imanja
u Mostaru, Suhom Dolu i Vrap¢i¢ima i 200.000 ak¢i u gotovom.
Godine 1889. ovaj vakuf je imao u svome posjedu 26 ducana, dva
vrta i harem uz dZamiju.

Ovdje treba posebno istaknuti da je ona jedina od svih
mostarskih dzamija sa¢uvala svoje prvo bojenje i dekoracije u ¢emu
je njen poseban znacaj.** DZamija sluZi svojoj namjeni i registrirana
je kao spomenik kulture.

U drugoj polovini 17, stoljeca u Mostaru je Zivio pjesnik Alija
Koskija. Sacuvana je jedna poduZa pjesma ovog pjesnika koju je
spjevao povodom ponovnog osvajanja Kandije, najveceg grada otoka
Krete, 1669. godine.”® [Nakon stradanja u ratu 1992-95. dZamija je
popravijena u periodu 1996. do 2001. godine.]

¥ E. Celebi, Putopis, str. 466. Hivzija Hasandedié¢, Koski Mehmed-pasina dzamija i vakuf
u Mostaru, Glasnik VIS-a, I11/5-7, Sarajevo, 1952., broj 5-7, str. 146-157.

“ Dr. Safvet-beg Basagi¢, Znameniti Hrvati Bosnjaci i Hercegovei u turskoj carevini,
Zagreb, 1931., str. 46.

" Koski Mehmedova vakufnama napisana je u drugoj dekadi redZepa 1021. po Hidiri
(avgust 1612.) godine. Original se nalazi u Gazi Husrev-begovoj biblioteci.

 Alija Nametak, Arhitektonski spomenici turskog perioda u Hercegovini (u djelu
Mostar i Hercegovina), 1937., str. 1057.

; * Hivzija Hasandedi¢, Najstarifi pjesnici Mostara, Zora (pocasni broj), Mostar, 1968/69.,
%, str. 302. *

3. NESUH-AGE VUCJAKOVICA DIAMIJA o

Ovo je treéa dzamija u Mostaru koja je presvodena kupolom
i &ja se arhitektura u nekim detaljima razlikuje od arhitekture dviju
spomenutih dzamija. Locirana je na uglu Margala Tita i Brace Bajata
ulice i poznata jo§ pod imenom “dzamija pod lipom’, po jednoj velikoj
staroj lipi koja je pred njom davno posadena. Iz natpisa uklesanog u
plo¢u iznad ulaznih vrata proizlazi da je sagradena 935. po Hidzri
(1528/29.) godine.

Ovaj natpis je, medutim, problematican jer po svojoj formi i
formi svoga pisma ne moZe poticati iz prve polovine 16. stoljeca. Ovu
tvrdnju potkrepljuje i ¢injenica Sto se izmedu podataka u natpisu
i onog u vakufnami, u ¢iju tacnost ne mozZemo sumnjati, pojavijuje
razlika od punih 36 godina. Sve ovo govori da je natpis stavljen kasnije
i proizvoljno. Sigurno je jedino, da je ona sagradena prije 1564. godine,
kada je napisana i pred sudom legalizovana njena vakufnama.*

O porijeklu osnivaca ove dzamije ne znamo niéta pouzdano.
Prema narodnom predanju, on je rodom iz Ljubuskog, gdje je na
gradu sagradio dzamiju i mekteb. Godine 1559. bio je dizdar ljubuske
tvrdave. Njegovi potomci su se do danas odrzali u Mostaru pod
istim prezimenom. Clanovi ove porodice vrsili su od 1706. do 1835.

godine duznost kapetana mostarske kapetanije.*

Po odredbi vakufname, dzamija je u pocetku imala slijedece
sluzbenike:

_ imama i hatiba (jedno lice), sa 14 dirhema plate dnevno;

- mujezina, sa 6 dirhema plate dnevno; i j

- kajima, sa 1,5 dirhema plate dnevno.”

Sve funkcije u ovom vakufu vrsili su iskljucivo clanovi porodice
Vugjakovi¢a. Diamija je zatvorena 1941. godine.

-

“ Mehmed Mujezinovi¢, Turski natpisi iz XVI vijeka iz nekoliko mjesta Bosne i
Hercegovine, PO I1I-V, Sarajevo, 1952., str. 459.

s Muhamed A. Muji¢, Arapski epigraf iz Ravela iz Ljubuskog, POF, XXII-XXIIL, Sarajevo,
1976.,5tr. 197.

* Hamdija KreSevljakovi¢, Kapetanije u Bosni i Hercegovini, Sarajevo, 1954., str. 243-
246.

 Vakufnama Nesuha Vugjakovica, sina Abdulahova, napisana je u treoj dekadi dzumada
11 972. po Hidri (26.12.1654. - 4.1.1565.) godine. Original se nalazi kod inZ. Hasana
Vujakovica iz Mostara.

Pored dzamija u Mostaru i Ljubuskom, ovaj vakif je sagradio i
po jedan mekteb u spomenuta dva mjesta i odredio da se iz sredstava
njegovog vakufa opravljaju mostovi na Radobolji i Trebizatu kad se
za to ukaZe potreba.

Za izdrzavanje naprijed spomenutih zaduzbina uvakufio je 28
ducana u blizini d?amije, vise mlinica na Radobolji i Studencima
(opétina Ljubuski) i 123.000 dirhema u gotovom. Godine 1889. ovaj
vakuf je imao u svome posjedu pet ducana i harem spram dzamije.

Dzamija je registrirana kao spomenik kulture. [DZamija je
stradala u ratu 1992-95. godine, a popravljena je 1998. godine. Danas
se u njoj obavljaju namazi.]

4. CEJVAN-CEHAJINA DZAMIJA

Cejvan-¢ehajina dzamija slovi, uz sultan Selimov mesdzid, kao
najstariji spomenik koji se do danas u cjelosti odrzao na mostarskom
podruéju. Locirana je na Velikoj tepi nedaleko od Starog mosta i
neposredno uz lijevu obalu Neretve. Iz natpisa vie ulaznih vrata vidi
se da je sagradena 960. godine po HidZri (1552/53.) godine."

Ova je dzamija prvobitno bila pokrivena olovom a narodna
pjesma kazuje da je imala zlatan alem.* Munara joj je, da bi bila blize
carsiji, prigradena uz lijevi zid od ulaza u dzamiju i prvobitno je bila
Zetvrtasta u obliku tornja. Godine 1885. na dZamiji je mijenjan krov i
tada je munara srudena do visine dzamijskog krova i ponovo dozidana
s oktogonalnom osnovom. Tada je sruSen i vanjski mahfil u koji se
ulazilo s mahfila iznutra i zazidana su jedna vrata i prozor na zidu od
sofa. DZamija je tada dobila cetverostredni krov pod plo¢om.”

Osnivaé ove dzamije nosio je za Zivota visoka drzavna zvanja
i bio sekretar bosanskog vilajeta (katibul-vilaje) i povjerenik za
popis posjeda u Hercegovini (eminul-memleke). Ovo saznajemo

M. Mujezinovi¢, Turski natpisi, str. 465-466; Hivzija Hasandedi¢, Zaduzbine Cejvan
kethode u Hercegovini, POE, V, Sarajevo, 1955., str. 275-286.

¥ Husein Cisi¢, Narodne umotvorine, Kalendar Narodne uzdanice, Sarajevo, 1936., str.
141.

% Qyo ¢itamo u natpisu uklesanom u plocu iznad ulaznih vrata dZamije, ispod starog
natpisa, koji je sastavio Hamza Sulejman Puzi¢ prilikom renoviranja dzamije 1885.
godine. [Stari natpis se danas nalazi u izlomljenim dijelovima u Zavodu za zastitu
kulturno-historijskog i prirodnog nasljeda Mostara.]

SAKRALNI SPOMENICI

Cejvan-cehajina dzamija

HIVZIJA HASANDEDIC

iz temesuka mostarskog kadije Ahmeda, sina Velijina, iz zadnje
dekade dzumada 980. godine po Hid#ri (1572.) godine koji je izdan
Dubrovéanima. U njemu se navodi da je umro emin Cejvan kome
je bilo naredeno da izvrsi popis posjeda u Hercegovini.®' Cejvan je
umro u Mostaru 977. godine po Hidzri (1569/70.) godine i sahranjen
u haremu kod svoje dzamije.*

Iz jedne biljeske saznajmo da je on bio oslobodenik
hercegovackog namjesnika Sinana.” To zna i narodna predaja koja
kaze da je zbog toga munara Cejvan-¢ehajine dzamije sagradena s
njene lijeve strane.

Po odredbi vakifa, d7amija je u pocetku imala slijedece
sluzbenike:

- hatiba, sa 2 dirhema plate dnevno;

- imama, sa 7 dirhema plate dnevno;

- dvojicu ispomagaéa imamu pri uenju u dzamiji, sa po dva

dirhema plate dnevno;

- prvog mujezina, sa 7 dirhema plate dnevno;

- drugog mujezina, sa 6 dirhema plate dnevno;

- prvog kajima, sa 4 dirhema plate dnevno; i

- drugog kajima, sa 3,5 dirhema plate dnevno.”

Razne funkcije u ovom vakufu vriili su od 1839. do 1941.
godine &anovi porodice Sefi¢a. Zato je ova dzamija, sve dok je radila,
bila poznata i pod imenom “Sefi¢a dzamija.”

Osim ove dzamije, vakif je sagradio jo$ po jednu u Blagaju i
Gabeli, zatim po jednu éatrnju u Citluku i Re¢icama, te odredio da se
iz sredstava njegovo vakufa popravljaju mostovi na Bunici Radobolji
i kaldrmisu glavnije mostarske ulice.

I Acta turcarum Arhiva Hercegovine (ATAH), AT 13/622. fotokopija iz Drzavnog arhiva
u Dubrovniku.

2 Hivzija Hasandedi¢, Dva kronograma o smrti mostarskog legatora Cejvana-kethode,
POE VI-VII, Sarajevo, 1958., str. 281.

 Hivzija Hasandedi¢, Katalog arapskih, turskih i perzijskih rukopisa Arhiva
Hercegovine, Mostar, 1977., str. 87.

5 U Gazi Husrev-begovoj biblioteci Euvaju se originali dviju Cejvan-cehajinih vakufnama:
starija je napisana 7. §evala 961. (15.9.1554.), mlada 21. zulhidzeta 965. (4.10.1558.)
godine.

5 1J onim burnim vremenima neposredno pred okupaciju 1878. godine, ova je dzamija
odigrala istu ulogu kao i Gazi Husrev-begova u Sarajevu. U Cejvan-¢ehajinoj dzamiji
su vode otpora dr7ali vatrene govore i huskali svijet u borbu protiv austrougarske
okupacije.

restaurtorski radovi. [DZamija je stradala u ratu 1992-95. godine, a
popravijena je 1997. godine. Danas se u njoj obavljaju namazi.]

5. DERVIS-PASE BAJEZIDAGICA DIAMIJA Y& %77

Mostarska mahala Podhum dala je ¢ovjeka koji se u tursko doba !
istakao ne samo kao drzavnik i vojskovoda nego i kao vrstan pjesnik
i vakif. To je Dervi§, sin Bajezidov, koji je dva puta bio beglerbeg
na Bosni (1592.1 1601.). On je obogatio klasi¢nu tursku knjiZevnost
velikim brojem lijepih i sadrZajnih pjesama. Poginuo je 1603. godine
na Margaretinom otoku pod Budimom.*

Dervisje 1592. godine sagradio u Podhumu dzamiju s kamenom
munarom i uz nju medresu, mekteb i biblioteku. Hronogram gradnje
d#amije nalazi se na kraju njegove vakufname, a sastavio ga je sam
vakif na perzijskom jeziku. Iz vakufname saznajemo i da je munara
uz ovu dZamiju sagradena 1006. po Hidzri (1597.) godine.”

Dzamija je, po odredbi vakifa, imala u pocetku slijedece
sluzbenike:

- hatiba, sa 5 dirhema plate dnevno;

- imama, sa 13 dirhema plate dnevno;

- mujezina, sa 5 dirhema plate dnevno;

- kajima, sa 4 dirhema plate dnevno;

- salahana, sa 2 dirhema plate dnevno; i

- muarifa, sa 2 dirhema plate dnevno.*®

% Opsirnije o Dervi§-pasi vidi: Hazim Sabanovi¢, KnjiZevnost Muslimana Bosne i
Hercegovine na orijentalnim jezicima, Sarajevo, 1973., str. 116-129., gdje je navedena
sva literatura o njemu.

¥ Hasan Nametak, Vakufnama Dervis-pase Bajezidagica, Kalendar Narodne uzdanice,
VIII, Sarajevo, 1940, str. 187-192.

% Dervi§-pade Bajezidagi¢a vakufnama napisana je u drugoj dekadi rebia 1001. god. po
Hidzri (1593.) godine. Original se nalazi u Gazi Husrev-begovoj biblioteci u Sarajevu.

